
   Эс — Тивлет, чун тараси те виçеймĕ.

Эс — Чĕкеç, вĕçевре сана çитеймĕн.

Эс — Шерпет, кашăкпа сыпса ĕçеймĕн.

Эс — Хавал, мана юратма ерçеймĕн…

 

Эс — Тĕнче, ытама сана илеймĕн.

Эс — Илем, чĕнсен те хăвăрт килеймĕн.

Эс — Шăпа, ăраскалăм пурах манăн.

Эс — Шевле, çиçĕм пек çиçсе çухалăн…

 

Эс — Чечек, никампа танлаштараймăн.

Эс — Инçет, хăваласа та тытаймăн.

Эс — Ĕмĕт, ĕмĕтсен тĕнчи вышкайсăр.

Эс — Шанчăк, пурăнма çук, Пике, сансăр…

 

Эс, эс, эс…

  